


Cyflwyniad

Bydd Rhan 1 yn amlinellu’r materion ymarferol y mae angen eu trafod ar lefel
dosbarth, ysgol, clwstwr neu AALI er mwyn cyflwyno laith Dramor Fodern adeg
Cyfnod Allweddol 2. Caiff ystyriaethau ar gyfer ysgolion unigol, clystyrau o ysgolion ac
Awdurdodau Addysg Lleol eu tynnu o brofiadau'r rheini sy’n perthyn i'r Cynllun Peilot
yn ogystal a rhai Awdurdodau Addysg Lleol sy’n datblygu darpariaeth ITM cynradd yn
eu hardal trwy ddefnyddio arian Cronfa Ysgolion Gwell.

Rhennir y rhan hon yn adrannau sy’n trafod:
 sutidrefnu darpariaeth ITM yng Nghyfnod Allweddol 2 ar sail clwstwr;
e sutiariannu darpariaeth ITM yng Nghyfnod Allweddol 2;

... ac mae’n cynnwys astudiaethau achos sy’n dangos arfer da.

=
S
o
5
—
9]
3
=}
@
c
s
o
o
o
@)
=
09
3
\<
S
o
|
@)
<
=
g3
~
=3
QO
o

Athro dosbarth cynradd yn Cymryd rhan mewn gwers ITM




Gwersi gan y Cynlluniau Peilot Cyfnod
Allweddol 2

Wrth fynd ati i gychwyn cynllunio yn eich ysgol, clwstwr neu AALI byddai’n ddoeth
cyfeirio at wersi a ddysgwyd yn sgil profiadau’r sawl a fu’n rhan o Gynllun Peilot CILT
Cymru (2003 - 2009). Llwyddodd gwerthusiad annibynnol' o Gam 1 (2003 - 2006) i
enwi nifer o elfennau allweddol a oedd yn nodweddu darpariaeth lwyddiannus.

Yn eu plith mae:

 clwstwr cryf, cyflawn i sicrhau bod disgyblion yn cael profiad tebyg wrth iddynt
gychwyn ar Gyfnod Allweddol 3. Gall cydweithwyr uwchradd gynllunio’n fwy
effeithiol ac adeiladu ar y dechrau cynnar i sicrhau na chollir y fantais ddysgu. Gall
athrawon cynradd elwa o arbenigedd iaith eu cydweithwyr uwchradd;

* cydgynllunio a rhwydweithio effeithiol rhwng cydweithwyr cynradd ac uwchradd
er mwyn gwella trefniadau pontio ar gyfer ITM;

* ymrwymiad athrawon a chanddynt ddiddordeb go iawn mewn ieithoedd a
brwdfrydedd ac awydd i addysgu ITM;

* cyfranogiad athrawon cynradd yn y gwersi gan wella, drwy hynny, y cyfle i
atgyfnerthu dysgu rhwng gwersi ac i rannu syniadau a phrofiadau o addysgu mewn
cyd-destunau cynradd ac uwchradd;

* ymrwymiad adrannol CA3 cyfan ac ymroddiad ar y cyd i adeiladu ar y momentwm
a enillwyd yng Nghyfnod Allweddol 2;

* ITM yng Nghyfnod Allweddol 2 yn rhan annatod o gynlluniau pontio’r clwstwr a
lle amlwg iddynt yng nghynlluniau datblygu’r ysgolion.

Ni waeth beth yw’r model addysgu, y dosbarthiadau a dargedir na'r iaith/ieithoedd a
addysgir, mae’r elfennau hyn yn gosod sylfaen gref i adeiladu arni. Unwaith y caiff y
darnau hollbwysig hyn eu rhoi yn eu lle, gellir dechrau trefnu sut i gychwyn arni.

" Uned Pobl a Gwaith - Gwerthusiad o Gynlluniau Peilot leithoedd Tramor Modern Cyfnod Allweddol 2 - 2006




Trefniadaeth

Pan fyddwch chi’n cynllunio i gyflwyno laith Dramor Fodern yng Nghyfnod
Allweddol 2, bydd angen ichi ystyried:

(

. Pwy fydd yn gwneud yr addysgu?
. I ba ddosbarth(iadau) y cyflwynir yr ITM?
. Faint o amser a glustnodir i ITM yn ystod y flwyddyn

academaidd?

. Paiaith / ieithoedd ydych chi’'n bwriadu ei chyflwyno /

eu cyflwyno?

. Sut y byddwch chi’n sicrhau bod ‘na barhad a dilyniant

o ddosbarth i ddosbarth ac o'r ysgol gynradd i'r ysgol
uwchradd?

1. Pwy fydd yn gwneud yr addysgu?

a. Model uwchradd

“Barnodd rhieni, disgyblion
ac ysgolion fod pob dull
addysgu a ddefnyddiwyd
yn y peilot wedi llwyddo
i ddiddori’r disgyblion a
datblygu’r mwynhad o
ddysgu ieithoedd” 2.

Mae’r modelau canlynol
wedi cael eu defnyddio’n
llwyddiannus yng nghynllun
peilot CILT Cymru. Gellir

eu defnyddio ar wahan neu
mae modd eu cyfuno, gan
ddibynnu ar anghenion,
arbenigedd ac amgylchiadau
pob un clwstwr.

Amserlennu o leiaf un athro laith Dramor Fodern uwchradd i roi gwersi ITM i rai neu i
bob un o’r ysgolion cynradd clwstwr sy’n bwydo’r ysgol uwchradd.

I'w ystyried

e Aall yr ysgol uwchradd ryddhau athrawon ITM o’r amserlen i ddarparu
rhywfaint neu’r cyfan o’r addysgu ITM yn yr ysgolion cynradd?

e Suty bydd y clwstwr yn cynnal y model yma o ddarpariaeth yn yr hirdymor?

* Os mai trefniant tymor byr yw’r model yma, pa gynllun tymor hir sydd gan y
clwstwr i sicrhau bod darpariaeth yn parhau? (E.e. athrawon cynradd yn mynd
i'r afael a'r addysgu ar 6l cyfnod yn cysgodi'r athro uwchradd, hyfforddiant

digonol yn yr iaith dramor).

2 Uned Pobl a Gwaith - Gwerthusiad o Gynlluniau Peilot leithoedd Tramor Modern Cyfnod Allweddol 2 - 2006



b. Model peripatetig
Cyflogi athro peripatetig i addysgu ITM.

I'w ystyried

* A oes modd i athro peripatetig dderbyn cytundeb gan yr AALI neu gan un
ysgol ar ran y clwstwr i ddarparu ITM mewn nifer o ysgolion?

e Suty bydd y clwstwr yn cynnal y model yma o ddarpariaeth yn yr hirdymor?

* Os mai trefniant tymor byr yw’r model yma, pa gynllun tymor hir sydd gan y
clwstwr i sicrhau bod darpariaeth yn parhau? (E.e. athrawon cynradd yn mynd
i'r afael &'r addysgu ar 6l cyfnod yn cysgodi’r athro peripatetig, hyfforddiant
digonol yn yr iaith dramor).

c. Model cynradd

Trefnu bod athro cynradd ag arbenigedd iaith yn addysgu’r ITM i bob dosbarth dan sylw
neu fod pob athro cynradd yn addysgu’r ITM i'w (d)dosbarth ei hun.

I'w ystyried

* A oes gan unrhyw gydweithwyr cynradd ddiddordeb mewn addysgu’r ITM
eu hunain?

* A oes gan unrhyw gydweithwyr cynradd unrhyw brofiad neu arbenigedd
mewn defnyddio neu addysgu iaith dramor (e.e. cymhwyster iaith,
gwybodaeth elfennol ddigonol o iaith)?

* Gyda chefnogaeth a hyfforddiant digonol, a fyddent yn teimlo’n ddigon
hyderus i gyflwyno rhywfaint o ITM i'r cwricwlwm? (E.e. y camau cyntaf,
mae’r athro ITM uwchradd yn ymweld a'r dosbarth cynradd i gefnogi neu i
addysgu gwersi ar y cyd).

A fyddent wedyn yn fodlon gweithio gydag aelodau eraill o staff i'w galluogi
(a) i ddyblygu’r addysgu gyda dosbarthiadau eraill neu (b) i gynnal yr addysgu
petai ‘na newid staff?




2. Pa ddosbarth(iadau)?

Dengys ymchwil i gaffaeliad iaith
yn y blynyddoedd cynnar mai gorau
po gyntaf i blant ddechrau. Mae
ysgolion peilot wedi cyflwyno'r
ITM i wahanol ddosbarthiadau
gan ddibynnu ar amgylchiadau
arbennig yr ysgol / clwstwr. Mae'r
rhan fwyaf wedi targedu Blwyddyn
6 ac mae rhai wedi cyflwyno’r ITM
mor gynnar a Blwyddyn 3. Dylid
rhannu unrhyw benderfyniadau a
phawb dan sylw.

I'w ystyried

* Lle mae mwy nag un dosbarth mewn blwyddyn, suty bydd yr ysgol yn sicrhau
bod pob disgybl yn derbyn lleiafswm o 30 munud o ITM bob wythnos?

* Lle mae dosbarthiadau cymysg, er enghraifft, Ile dysgir Blynyddoedd 5 a 6
gyda’i gilydd, a allech chi gyflwyno rhaglen astudiaeth “dreiglol” Ile mae
modd mynd yn &l at eirfa a strwythurau iaith allweddol o fewn cyd-destunau
newydd neu lle mae themau a heriau ychwanegol yn cael eu rhoi ar waith fel
nad yw disgyblion yn gwneud yr un gwaith drosodd a thro?

* Lle mae athro ymweld ym Mlwyddyn 6, a allai’r athro dosbarth sy’n cysgodi
gyflwyno gweithgareddau iaith syml i ddosbarthiadau iau wedyn?

* A oes cyfleoedd o fewn rhannau eraill o'r cwricwlwm a allai helpu disgyblion
iau i ddatblygu eu hymwybyddiaeth o amrywiaeth a diwylliant tra’n meithrin
agweddau cadarnhaol tuag at ddysgu iaith?




3. Faint o amser ar gyfer ITM?

Yn 6l argymhellion, dylai iaith
gael ei addysgu’n rheolaidd a’i
hategu’n aml. Dylid clustnodi
digon o amser i sicrhau bod
dysgu'r disgyblion yn cael ei
ategu’n iawn.

Mewn cwricwlwm cynradd
sydd eisoes yn brysur, ni ddylai
dod o hyd i amser i gyflwyno
ITM fod yn drafferthus o
angenrheidrwydd. Canfu llawer
o ysgolion peilot eu bod nhw
eisoes yn addysgu mwy na'’r oriau
statudol angenrheidiol. Hefyd,
trwy edrych ar yr amserlen,
daethant o hyd i gyfleoedd i wneud defnydd mwy effeithiol o gyfnodau cofrestru neu i
ddefnyddio’n greadigol yr amser dewisol a oedd ar gael o fewn y cwricwlwm.

Canfu pob ysgol beilot eu bod nhw’n gallu cwrdd a'r amser lleiaf yr oedd ei angen ar
gyfer y peilot, sef o leiaf 30 munud yr wythnos. Lle bu athrawon dosbarth yn ategu’r
gwersi neu’n ymgorffori cysylltiadau ieithyddol a diwylliannol mewn rhannau eraill o'r
cwricwlwm, roedd cyswllt achlysurol disgyblion a'r ITM ar gynnydd.

Gall dysgu iaith yn y blynyddoedd cynnar gyfoethogi’'n fawr y gwaith a wneir yn barod
yn y cyfnod cynradd. Mae cysylltiadau a phynciau eraill, yn enwedig y Gymraeg,
Saesneg, Daearyddiaeth, TGCh a Cherddoriaeth, yn medru bod yn fuddiol iawn tra’n
hwyluso ITM i fwrw gwreiddiau yn y cwricwlwm. Mae Gwneud y Cysylltiad® yn
amlygu cyfleoedd i ddatblygu sgiliau iaith ar draws ieithoedd a chyfnodau allweddol
fel ei gilydd a chaiff hyn ei archwilio’n fanylach yn Rhan 2. Caiff syniadau ar gyfer
cynllunio trawsgwricwlaidd eu harchwilio hefyd yn Rhan 2.

Lle roedd yr amser addysgu’n cael ei rannu’n gyfartal dros y flwyddyn academaidd
gyfan canfuwyd bod disgyblion wedi gwneud cynnydd mwy cyson a bod pwysau ar
staff ac ar ddisgyblion yn llai.

I'w ystyried
* Ym mha ran o amserlen wythnosol pob ysgol gynradd y caiff yr ITM ei
hymgorffori?

* A pha rannau eraill o'r cwricwlwm cynradd y gallai’r ITM gael ei chysylltu a
thrwy hynny gynyddu cyswillt cyffredinol y disgyblion &'r ITM heb dresmasu’n
uniongyrchol ar amser cwricwlwm ar gyfer pynciau eraill?

* Pa gyfleoedd sydd ar gyfer defnydd achlysurol o’r ITM? (E.e. gwneud y gofrestr,
arwyddion, hysbysiadau, arddangosfeydd a chaneuon ar gyfer y gwasanaeth
boreol.)

3 ACCAC - Gwneud y Cysylltiad, Dysgu laith 5-14 - 2003

4. Pa iaith / ieithoedd?

Gall cynnwys unrhyw ITM fod yn
brofiad gwerthfawr yng Nghyfnod
Allweddol 2 yn ogystal a darparu
sylfaen gref i adeiladu Cyfnod
Allweddol 3 arni.

Mae’n bosib na fydd yr iaith

/ ieithoedd a gyflwynir yng
Nghyfnod Allweddol 2 yr un rhai
a'r hyn a gynigir yng Nghyfnod
Allweddol 3. Bydd angen trafod
hyn fel clwstwr o ysgolion

a chytuno arno, a bydd yn
ddibynnol ar nifer o ffactorau gan
gynnwys profiad, diddordebau,
arbenigedd ac argaeledd staff, yr iaith / ieithoedd a addysgir yn yr ysgol uwchradd a’r
gallu i gynnal a chyflenwi darpariaeth yng Nghyfnod Allweddol 2.

Mewn clystyrau peilot, canolbwyntiodd addysgu ITM yng Nghyfnod Allweddol 2 ar
sgiliau gwerthfawr, trosglwyddadwy y gellir eu defnyddio a’u datblygu wrth ddysgu
unrhyw iaith yn nes ymlaen.

Caiff datblygu’r sgiliau ac amrediad yn y fframwaith anstatudol ar gyfer ITM yng
Nghyfnod Allweddol 2* ei archwilio’n fanylach yn Rhan 2: Ardal 1.

I'w ystyried

* Pa weithgareddau ITM, os oes rhai o gwbl, sy’n digwydd yn barod yn yr
ysgolion cynradd partner? (E.e. clybiau iaith, cysylltiadau rhyngwladol,
cynorthwywyr ieithoedd tramor).

e Suty gall y gweithgareddau hyn ategu darpariaeth ITM yn yr ysgol?

e Suty gall y cynllun gwaith gynnwys ffocws ar ddatblygu Ilafaredd, darllen ac
ysgrifennu, dealltwriaeth ryngddiwylliannol a strategaethau dysgu iaith?

* Suty gall y ffocws iaith yng Nghyfnod Allweddol 2 ategu’r rhaglen astudiaeth
yng Nghyfnod Allweddol 3? (E.e. Bydd disgyblion yn parhau i astudio’r un
ITM ym Mlwyddyn 7 neu bydd disgyblion yn astudio ITM a gynigir iddynt
yn nes ymlaen yng Nghyfnod Allweddol 3 neu 4 neu fe gyflwynir ystod o
strategaethau dysgu iaith i ddisgyblion y mae modd eu defnyddio ar gyfer
astudio unrhyw iaith).

*+ APADGOS - Cyfnod Allweddol 2: fframwaith anstatudol ar gyfer ieithoedd tramor modern - 2008




5. Sicrhau parhad a dilyniant

“Mae’r cynllun peilot ITM wedi
helpu i ddatblygu neu gryfhau
cysylltiadau effeithiol rhwng
ysgolion cynradd ac uwchradd a
chanlyniad hyn yw bod dulliau
addysgu’n cael eu rhannu a bod
gwell ymwybyddiaeth o ffyrdd i
gysylltu cwricwla CA2 a CA3 ...”
Felly, mae wedi cael “dylanwad
buddiol ar y pontio i’r ysgol
uwchradd a dysgu ITM yn CA3" °.

Mae ‘na nifer o ffactorau allweddol i'w hystyried er mwyn sicrhau didorredd mewn
dysgu ac addysgu wrth i blant symud trwy Gyfnod Allweddol 2 a mynd i mewn i
Gyfnod Allweddol 3. Mae'r didorredd hwn yn ei dro’n helpu i gynnal diddordeb a
mwynhad disgyblion wrth iddynt astudio ITM.

Mae arfer da o'r peilot yn cynnwys rhyddhau aelod penodedig o staff o bob ysgol sy’n
rhan o’r cynllun (gan gynnwys unrhyw staff peripatetig) i fynychu cyfarfodydd clwstwr
bob tymor. Wedyn gall y person cyswllt hwn raeadru gwybodaeth i aelodau eraill o
staff yn ei (h)ysgol yn ogystal a bod yn gyfrifol am gasglu a rhannu gwybodaeth a data
pwysig ymhlith y clwstwr.

Canfuwyd hefyd fod gweithgareddau datblygiad proffesiynol parhaus (DPP) ar gyfer
ITM cynradd wedi bod yn llesol i lwyddiant y cynlluniau peilot (e.e. hyfforddiant staff
yn yr ITM gan gynnwys cefnogaeth ieithyddol oddi wrth gydweithwyr uwchradd a / neu
gyrsiau hunanastudiaeth, hyfforddiant CILT Cymru / AALI ).

Mae gwerthfawrogiad o feysydd arbenigedd cydweithwyr yn arf grymus i sicrhau
cydweithio go iawn rhwng cyfnodau allweddol. Trwy gydol hynt y peilot, mae cyfuno
gwybodaeth am addysgu ITM ag arbenigedd cynradd wedi bod yn Illwyddiant. (E.e.
mae cydweithwyr cynradd ac uwchradd yn treulio amser yn arsylwi ar wersi yng
nghyfnodau allweddol ei gilydd ac, yn dilyn hynny’n, rhannu arferion addysgu da).

O’r cychwyn cyntaf, ymdrech ar y cyd fu cynllunio o fewn clystyrau peilot. Mae

hyn wedi sicrhau bod cydweithwyr cynradd ac uwchradd fel ei gilydd yn gwbl
ymwybodol o'r gwaith sydd wedi cael ei gyflawni erbyn diwedd Cyfnod Allweddol 2.
Mae cydweithwyr uwchradd felly yn dra chymwys i adeiladu ar y fantais ddysgu yng
Nghyfnod Allweddol 3 ac mae modd addasu cynlluniau gwaith wedyn i atgyfnerthu ac
adeiladu ar wybodaeth a sgiliau blaenorol.

Er nad oes unrhyw angen statudol i asesu disgyblion yn ITM nes eu bod yn cyrraedd
Cyfnod Allweddol 3, bydd disgyblion, athrawon a rhieni eisiau cael rhyw gofnod a / neu
dystiolaeth o'r sgiliau mae disgyblion wedi’u hennill, beth bynnag yw'r iaith. O fewn y
cynlluniau peilot, y clystyrau unigol a gytunodd ar union natur y data a drosglwyddwyd
(e.e. defnyddio’r datganiadau “Gallaf ...” a geir yn y fframwaith anstatudol ar gyfer [TM
yng Nghyfnod Allweddol 2, addasiadau o rannau o’r Portffolio Ewropeaidd ar gyfer
leithoedd (lau) neu'r Ystol leithoedd, enghreifftiau o waith disgyblion). Mae dewisiadau
ar gyfer hwyluso trosglwyddo data’n cael eu trafod yn fanylach yn Rhan 2: Ardal 2. Ceir
hefyd arweiniad ar bontio ac ITM yn Croesi Pontydd °.

5 Uned Pobl a Gwaith - Gwerthusiad o Gynlluniau Peilot leithoedd Tramor Modern Cyfnod Allweddol 2 - 2006
¢ ACCAC - Croesi Pontydd, Defnyddio ieithoedd i gefnogi’r trawsnewid o Gyfnod Allweddol 2 i Gyfnod Allweddol 3 - 2005

=
=n
<V
5
—
9
g
>
@
c
c
o
o
o
O
<%

93
3

<
S
o

|

—
=
@
@
=)
jab)
o
jab]
@
=
o0




<5
=
]
e}
-5
L
ja=
=
9]
=
=
|
i)
e
>
3
20
5
Qo
]
i)
=
o
>
<
=
3
©}
-
c
(o]
L=
a4

Mae Ilawer o ysgolion cynradd yn ymwneud a phrosiectau Comenius, ac felly mae
ganddynt gysylltiadau rhyngwladol neu maent yn darparu gweithgareddau iaith eraill
yn yr ysgol. Gall y math yma o wybodaeth fod yr un mor ddilys ac o ddefnydd ac o
ddiddordeb i gydweithwyr uwchradd.

I'w ystyried

Pwy fydd y cydlynydd penodedig ar gyfer ITM Cyfnod Allweddol 2 ym mhob
ysgol?

Sut y bydd y cydlynydd yn rhaeadru gwybodaeth i aelodau eraill o'r staff o
fewn eu hysgol?

Pryd a ble y caiff cyfarfodydd clwstwr eu cynnal i drafod cynlluniau gwaith,
trosglwyddo data a phontio?

Pa weithgareddau DPP sy’n gysylltiedig ag ITM yng Nghyfnod Allweddol 2 y
bydd staff yn eu mynychu?

Pa wybodaeth am gynnydd disgyblion yn yr ITM a gaiff ei throsglwyddo o'r
ysgol gynradd i'r ysgol uwchradd ac ar ba ffurf y caiff ei chyflwyno?



Astudiaethau Achos o’r Clystyrau

Mae'r astudiaethau achos canlynol yn enghreifftiau o arfer da sy’n seiliedig ar
gydbrofiadau ysgolion a chlystyrau go iawn o Gynllun Peilot Cyfnod Allweddol 2
(2003-2009).

é )
Astudiaeth Achos 1 Model uwchradd

Astudiaeth Achos 2 Model peripatetig
Astudiaeth Achos 3 Model cynradd

Astudiaeth Achos 4 Model cymysg
\_ _J

Astudiaeth Achos 1 Model uwchradd

7 prif ysgol gynradd gysylltiol
leithoedd a gynigir: Ffrangeg ac Almaeneg

Ysgol uwchradd ddwyieithog yw hon a chanddi ddisgyblion o’i 7 prif ysgol gynradd.
Ffrangeg ac Almaeneg yw'r ieithoedd sy’'n cael eu addysgu yng Nghyfnod Allweddol 3.
Bydd hanner y disgyblion yn astudio Ffrangeg ym MIwyddyn 7 a’r hanner arall yn astudio
Almaeneg.

Pan gafodd y clwstwr o ysgolion eu cyfarfod cynllunio cyntaf, cytunwyd mai athro ymweld
o'r ysgol uwchradd oedd y model mwyaf addas i ddiwallu anghenion y clwstwr a chafodd
y gwaith pontio hwn ei wneud yn rhan o'r amserlen adrannol. Cytunwyd hefyd y dylid
rhoi statws cyfartal i'r ddwy iaith. Dyfeisiodd y clwstwr raglen dreiglol 2 flynedd. Yn'y
flwyddyn gyntaf, cynigiwyd Ffrangeg yn wythnosol ym Mlwyddyn 6. Yn ystod tymor yr haf
cynhaliwyd “gorchest” Almaeneg dros gyfnod o dridiau yn yr ysgol gyfun, lle cymerodd y
plant ran mewn nifer o weithgareddau yn Almaeneg, gan gynnwys helfa drysor er mwyn
iddynt ddod yn gyfarwydd a champws yr ysgol, gweithgareddau gyda’r adran ymarfer corff
a gweithgareddau drama gyda chwmni theatr a oedd yn ymweld. Yn yr ail flwyddyn, yr
adran Almaeneg a ddarparodd y gwersi ac felly cafodd y rhaglen ei throi o chwith. Roedd
rhieni a staff yn arbennig o fodlon ar y trefniadau hyn am fod pob disgybl wedi cyrraedd
Blwyddyn 7 &'r un brwdfrydedd ac awydd i astudio naill ai Ffrangeg neu Almaeneg.

Cymerodd cydweithwyr cynradd ran yn y gwersi, naill ai'n addysgu ar y cyd neu’n
chwarae rhan y dysgwyr hwythau. Roedd hon yn strategaeth effeithiol oherwydd yn
ogystal ag arsylwi a dysgu oddi wrth ei gilydd gan rannu arbenigedd a methodoleg

yr ystafell ddosbarth, roedd athrawon o’r ddau gyfnod allweddol hefyd yn gallu cael
cipolwg gwerthfawr ar sut roedd eu disgyblion yn dysgu iaith newydd tra’n dysgu ochr
yn ochr & nhw. Daeth y rhan fwyaf o athrawon cynradd yn ddigon hyderus i ategu’r
gwaith a wnaed yn y gwersi gan ddefnyddio can neu ryw weithgaredd adolygu syml yn
barod ar gyfer yr ymweliad nesaf. Ers hynny, mae rhai o’r athrawon cynradd wedi cymryd
cyfrifoldeb dros addysgu’r ITM y maent yn teimlo fwyaf hyderus yn ei chylch. Yn ogystal,
mae cydweithwyr uwchradd wedi nodi sut mae'’r profiad a gawsant o addysgu yng
Nghyfnod Allweddol 2 wedi cael effaith gadarnhaol ar eu datblygiad proffesiynol ac ar
eu addysgu yng Nghyfnod Allweddol 3. Nododd cydweithwyr cynradd fod y fethodoleg a
ddefnyddiwyd hefyd yn ddefnyddiol iddynt wrth addysgu Cymraeg fel ail-iaith.

Cynhaliwyd cyfarfodydd clwstwr neu weithgareddau hyfforddiant mewn sywdd (HMS)
unwaith y tymor. Barn cydweithwyr o'r ddau gyfnod allweddol oedd bod y cyfarfodydd
hyn yn hynod werthfawr ar gyfer cynllunio, rhannu arfer da, adnoddau a gwybodaeth
am gynnydd disgyblion. Buont hefyd yn gweithio’n agos i ddatblygu cynlluniau gwaith a
sgiliau a gweithgareddau a oedd yn addas i'r cyd-destun a’r cwricwlwm cynradd.

Trwy gydweithio a'r cydlynwyr Cymraeg a Saesneg yn y ddau gyfnod allweddol, mae
dulliau tebyg o addysgu a dysgu ieithoedd wedi cael eu hadnabod bellach a’u hymgorffori
yn natblygiad llythrennedd (e.e. sefydlu terminoleg ramadeg sy’n gyffredin i'r Gymraeg,
Saesneg ac ITM) .

Gwelwyd bod y model addysgu yma wedi hwyluso’r broses pontio o'r ysgol gynradd

i'r ysgol uwchradd. Mae disgyblion yn ffurfio perthynas gadarnhaol a’u hathrawon ITM
uwchradd ymlaen llaw ac maen nhw eisoes yn hapus ac yn gysurus a dulliau dosbarth iaith.
Trwy addasu eu cynlluniau gwaith yng Nghyfnod Allweddol 3, gall cydweithwyr uwchradd
adeiladu’n effeithiol ar y sgiliau hynny sydd eisoes gan ddisgyblion i ddysgu ieithoedd. Mae
hyn yn galluogi disgyblion i ddod yn eu blaenau’n gyflym ym MIwyddyn 7 ac ar 6l hynny.

7ACCAC - Gwneud y Cysylltiad, Dysgu laith 5-14 - 2003



Astudiaeth Achos 2 Model peripatetig

7 prif ysgol gynradd gysylltiol
laith a gynigir: Sbaeneg

Mae’r ysgol gyfun Gymraeg hon yn gwasanaethu disgyblion o 7 ysgol gynradd ar draws

4 AALI. Mae’r clwstwr hwn o ysgolion yn unigryw, nid yn unig am eu bod wedi’u lleoli

ar draws ardal ddaearyddol eang, ond hefyd oherwydd eu cymysgedd ddemograffig
amrywiol. Saif rhai or ysgolion mewn cymunedau gwledig bach tra bo eraill wedi’u lleoli
mewn ardaloedd dinesig mawr. Yr iaith a addysgir yng Nghyfnod Allweddol 3 yw Sbaeneg.

Oherwydd vy pellter teithio rhwng yr ysgolion, penderfynwyd cyflogi athro peripatetig
i addysgu Sbaeneg i Flynyddoedd 5 a 6 ym mhob ysgol gynradd. Talwyd ar y cyd am

gost y ddarpariaeth gan y clwstwr o ysgolion cynradd dan sylw, gan ddefnyddio cyllid
cynllun peilot.

Cafodd athrawon dosbarth cynradd ran yn y gwersi ITM ac roeddynt yn gallu ategu’r
gwaith drwy ddefnyddio gemau a gweithgareddau syml a adawyd gan yr athro ymweld.
Hefyd, bu’r athro peripatetig yn gweithio’n agos a staff yn adran ITM yr ysgol gyfun.

Yn ystod tymor yr haf, ymwelodd cydweithwyr uwchradd a phob ysgol gynradd i
arsylwi ac addysgu ar y cyd a'r athro peripatetig. Roedd hwn yn gyfle nid yn unig i’r tim
uwchradd gyfarfod a'r disgyblion a gwylio enghreifftiau pellach o waith ond hefyd i'r
disgyblion ddangos yr hyn roeddynt wedi’i ddysgu a pherfformio yn eu hamgylchoedd
cyfarwydd tra’n dod i adnabod eu darpar athro / athrawon. Aeth yr athro peripatetig

yn ei dro ar ymweliad a'r ysgol gyfun ac arsylwi ar wersi yno. Yn y bon, roedd hyn yn
galluogi’r tim i gydwerthuso sut roedd y disgyblion yn dod yn eu blaenau a hefyd i nodi
unrhyw wendidau sylfaenol y byddai angen eu trin o bosib trwy adolygu cynllun gwaith
Cyfnod Allweddol 2.

Datblygodd yr ysgolion o fewn y clwstwr berthynas agos a buont yn gweithio gyda’i
gilydd i wella'r trefniadau pontio a oedd eisoes yn bodoli. Bu hyn yn fwriad clir o'r
dechrau.

Yn ystod y flwyddyn, cadwodd disgyblion gofnod o’u gwaith mewn ffeiliau a anfonwyd
at yr ysgol gyfun wrth iddynt symud o'r ysgol gynradd. Hefyd, derbyniodd pob disgybl
dystysgrif yn dathlu’r hyn roedd ef / hi wedi’i gyflawni mewn ITM ar ddiwedd Blwyddyn
6.Yn ystod y tymor cyntaf yn yr ysgol gyfun roedd cyfres o wersi a oedd wedi’u hymroi
i adolygu a hunanwerthuso wedi caniatdu i ddisgyblion setlo yn eu hamgylchedd
newydd a chadarnhau eu profiad o ddysgu ieithoedd yn yr ysgol gynradd. Bu'r sesiynau
adolygu hyn yn fodd hefyd i gefnogi unrhyw ddisgyblion a gyrhaeddodd o'’r tu allan i'r
clwstwr. Daliodd disgyblion i ychwanegu at eu ffolderi ac roedd gallu cyfeirio at waith
blaenorol yn eu helpu i ddod yn eu blaenau’n gyflym.

Roedd yr athro peripatetig hefyd yn ganolog i'r gwaith a wnaed mewn cyfarfodydd
clwstwr bob tymor ac roedd hyn yn allweddol i sicrhau dilyniant. Roedd y gwaith hwn
yn cynnwys cydgynllunio cynlluniau gwaith i Flynyddoedd 5 a 6 a rhannu arbenigedd
pan aeth cydweithwyr uwchradd ati’'n ddiweddarach i ddiwygio cynlluniau gwaith ar
gyfer Cyfnod Allweddol 3. Bu cydweithwyr yn creu a rhannu syniadau ac adnoddau,
yn trafod cynnydd disgyblion, yn gwylio enghreifftiau o waith ac yn gwerthuso ac yn
datblygu trefniadau pontio a methodoleg addysgu.

Astudiaeth Achos 3 Model cynradd

8 prif ysgol gynradd gysylltiol
laith a gynigir: Ffrangeg

Ysgol gyfun Saesneg ei chyfrwng yw hon sy’n gwasanaethu disgyblion o’i 8 ysgol
gynradd leol. Mae pob un o'r disgyblion yn astudio Ffrangeg yng Nghyfnod Allweddol
3 a chynigir Sbaeneg fel ail ITM o Flwyddyn 8. Mae ITM yn un o nodweddion y cynllun
datblygu cyffredinol ar gyfer yr ysgol gyfun.

Yr athrawon dosbarth cynradd a ddarparodd wersi Ffrangeg ym mhob ysgol gynradd. Er
bod disgyblion mor ifanc & Blwyddyn 3 wedi cael eu cyflwyno i Ffrangeg mewn ambell
ysgol, ar Flwyddyn 6 roedd y prif ffocws.

Er bod arbenigedd iaith yr athrawon cynradd yn amrywio o ysgol i ysgol, yr elfen
allweddol yn llwyddiant y clwstwr arbennig yma oedd brwdfrydedd yr athrawon
dosbarth unigol a’u hawydd i fod yn gyfrifol am addysgu’r iaith i'w dosbarthiadau
eu hun a/neu ar draws eu hysgol.

Cefnogodd cydweithwyr ITM uwchradd y gwaith hwn trwy gynnig gwersi ar 6l oriau
ysgol i'w cydweithwyr cynradd a bu hyn o gymorth i ddatblygu eu gallu a’u hyder

i addysgu’r pwnc. Roedd hon yn ffordd hynod lwyddiannus o ddenu disgyblion a
datblygu mwynhad wrth ddysgu iaith. O ganlyniad, mae nifer y disgyblion sydd eisiau
astudio ail ITM ym Mlwyddyn 8 wedi codi.

Cafodd adnoddau a’r cynllun gwaith eu paratoi a’u cynllunio ar y cyd a chawsant

eu hadolygu’n rheolaidd. Cynhaliwyd cyfarfodydd clwstwr neu weithgareddau

HMS yn aml ond ni fyddent yn para’n hir. Roedd hyn yn sicrhau trafod parhaol a
chydgefnogaeth ymhlith yr ysgolion. Cafodd staff cynradd ac uwchradd eu rhyddhau i
arsylwi ar gyfnodau allweddol ei gilydd.

Roedd pontio yn arbennig o gryf o fewn y clwstwr a chafodd amryw ddigwyddiadau eu
trefnu drwy gydol y flwyddyn. Yn eu plith roedd un i ddathlu Diwrnod Ewropeaidd ar
gyfer leithoedd (Medi 26) gyda llond trol o weithgareddau i hyrwyddo ymwybyddiaeth
ddiwylliannol, teithiau cyfnewid ac ymweliadau dramor i Flwyddyn 6. Rhoddodd y
digwyddiadau hyn gyfle i'r plant gwrdd a phlant eraill o'r clwstwr a gweithio gyda nhw
yn ogystal a chyfle i gyfarfod eu hathrawon uwchradd.

Roedd cydweithwyr yn ymwybodol o wahanol ddulliau dysgu ac o fethodoleg
wahanol i'r un a oedd ganddynt hwy, ac o’r herwydd roeddynt yn medru gweld y
darlun llawnach, gwella eu datblygiad proffesiynol ac, yn y pen draw, roedd o fudd
ir disgyblion.



Astudiaeth Achos 4 Model cymysg

8 prif ysgol gynradd gysylltiol
laith a gynigir: Ffrangeg

Mae'r ysgol uwchradd gyfrwng Saesneg hon yn derbyn disgyblion o 8 ysgol gynradd.
Yn y flwyddyn gyntaf, am wahanol resymau, dim ond pedair a ddewisodd gyflwyno
ITM yng Nghyfnod Allweddol 2. Ar 6l y flwyddyn gyntaf, roedd adborth oddi wrth
ddisgyblion, athrawon a rhieni mor llethol o gadarnhaol fel y penderfynodd yr ysgolion
eraill ddod yn rhan o'r prosiect a thrwy hynny gwblhau'r clwstwr. Mae ymrwymiad y
clwstwr cyfan bellach wedi galluogi cydweithwyr Cyfnod Allweddol 3 i gynllunio’n fwy
effeithiol ar gyfer dilyniant. Ffrangeg yw'r iaith a addysgir yng Nghyfnod Allweddol 3.

Yn wreiddiol, fel clwstwr anghyflawn bach, penderfynwyd mai’r athro ymweld
uwchradd fyddai’r model gorau. Cynlluniwyd y cynllun gwaith ar y cyd gan ddefnyddio
arbenigedd o’r ddau gyfnod allweddol. Gweithiodd y model hwn yn dda a bu’n

sylfaen gadarn ar gyfer cysylltiadau rhwng ysgolion. Arhosodd athrawon cynradd

yn y gwersi ac ategu’r gweithgareddau yn ystod yr wythnos. Wrth i amser fynd yn ei
flaen, ac o ganlyniad i hyfforddiant gan gydweithwyr Cyfnod Allweddol 3, teimlai

rhai cydweithwyr cynradd eu bod yn gallu cymryd yr awenau o ran yr addysgu. Wrth

i'r clwstwr dyfu wedyn, gan ei gwneud hi'n anodd i’r ysgol gyfun ymweld & phob un
o’r 8 ysgol gynradd, cyflogwyd athro peripatetig i addysgu gwersi iaith yn yr ysgolion
cynradd newydd lle nad oedd yr athro dosbarth yn ddigon hyderus eto.

Roedd cyfarfodydd adolygu a chynllunio rheolaidd yn golygu bod pawb a oedd yn
ymwneud ag addysgu’r ITM yn gwybod yn union beth oedd i fod i gael ei gwmpasu
a sut. Nid oedd athrawon yn teimlo eu bod yn gweithio ar eu pen eu hun, cafodd
momentwm ei gadw a chafodd datblygiad proffesiynol ei wella drwy rannu pryderon,
syniadau ac arfer da.

Yn ystod Blwyddyn 6, cwblhaodd disgyblion daflenni hunanwerthusiad syml a
addaswyd o'r Portffolio Ewropeaidd ar gyfer leithoedd (lau) (Gweler Rhan 2 Ardal 2).
Roedd y rhain yn cynnwys datganiadau “Gallaf...” am eu profiad personol eu hun
gydag iaith ac enghreifftiau o waith. Cyflwynwyd y portffolios hyn i'r plant mewn
seremoni “Dathlu Cynnydd” yn yr ysgol gyfun ar ddiwedd Blwyddyn 6.

Oherwydd natur y trefniadau clwstwr a’r defnydd o gymysgedd o fodelau, mae
cyfathrebu wyneb yn wyneb rheolaidd rhwng cydweithwyr sy’n ymwneud ag addysgu'r
ITM wedi bod yn rhan hanfodol o Iwyddiant a gweinyddiad rhwydd y clwstwr hwn.
Mae gwybod sut mae disgyblion wedi dysgu a beth maent yn gallu ei wneud yn barod
wedi galluogi cydweithwyr uwchradd i gynllunio’n briodol, a thrwy hynny gynnal
diddordeb, cymhelliad a chyflymdra dysgu’r disgyblion.

Crynodeb a chasgliad

Beth bynnag yw’ch sefyllfa a beth bynnag yw’r model darpariaeth rydych chi’'n
penderfynu ei fabwysiadu fel clwstwr, erys y ffactorau sy’n cyfrannu at lwyddiant
yr un fath:

* sail resymegol y cytunwyd arni i gyflwyno ITM yn CA2;
* clwstwr sydd mor gyflawn a phosib;

* cefnogaeth gan uwchathrawon, rhieni a llywodraethwyr;
* brwdfrydedd athrawon;

e cyswllt ym mhob ysgol;

e ymrwymiad athrawon dosbarth a rél glir iddynt;
 cydgynllunio rhwng cyfnodau allweddol;

e cynllun gwaith Cyfnod Allweddol 3 sy’n adeiladu ar wybodaeth flaenorol ac yn
cadw’r fantais ddysgu;

e cyfarfodydd clwstwr rheolaidd;

* cynnwys pob gallu.

Mae Rhan 3 yn darparu rhestrau gwirio a fframwaith cynllunio er mwyn datblygu ITM
yng Nghyfnod Allweddol 2 ar gyfer ymgynghorwyr AALI, cydweithwyr cynradd ac
uwchradd.

Mae unrhyw brosiect pontio llwyddiannus yn cymryd amser i ddatblygu. Mae’n bosib y
bydd sialensiau arbennig o fewn eich clwstwr, ond trwy gydweithio a chydgefnogi mae
‘na ffordd ymlaen bob amser.




Costau a Chyllid

Pan fyddwch chi’n cyflwyno ITM yng Nghyfnod Allweddol 2 fel clwstwr o ysgolion,
bydd gofyn ichi ystyried y costau canlynol posib ar gyfer pob ysgol.

Costau Addysgu

* Rhyddhau o'r ysgol uwchradd athro / athrawon ITM cymwys i addysgu yn yr ysgol
gynradd - cynnydd clir yng nghyllideb staffio ITM yr ysgol a / neu gost darparu athro
llanw. Gall pob ysgol gynradd ad-dalu’r gost hon i'r ysgol uwchradd.

* Cyflogau athrawon peripatetig neu ymgynghorol a SAC (QTS) - gan gynnwys:
Costau Yswiriant Gwladol, costau pensiwn a chostau teithio a chynhaliaeth.

* Cyflogau athrawon dosbarth / cynorthwywyr dosbarth - os bydd oriau dan
gytundeb yn cynyddu oherwydd sgiliau iaith neu CAD.

* Cyflogau Cynorthwywyr leithoedd Tramor - gan gynnwys Costau Yswiriant
Gwladol a chostau teithio a chynhaliaeth.

HMS a chyfarfodydd

* Athrawon llanw - i ryddhau athrawon cynradd ac uwchradd i fynychu cyfarfodydd
cynllunio’r clwstwr bob tymor.

* DPP / Hyfforddiant iaith - (e.e. CILT Cymru / hyfforddiant AALI / gwella sgiliau yn yr
ITM / DPP CILT yng ngwlad yr ITM, DPP y Cyngor Prydeinig).

Deunyddiau Addysgu

* Deunyddiau dosbarth - costau prynu deunyddiau addysgu, gan gynnwys
trwyddedau safle clwstwr ar gyfer adnoddau TGCh a Ilun-gopio.

* Digwyddiadau pontio’r clwstwr - cwrdd a chostau trafnidiaeth, deunyddiau ar gyfer
digwyddiadau (e.e. bwyd ar gyfer brecwast Ffrengig), perfformiadau gan gwmniau
theatr / iaith ar ymweliad ayb.

Cronfa Ysgolion Gwell (CYG) 2008 - 2011

Yn dilyn llwyddiant y peilot, mae’r Adran Blant, Addysg, Dysgu Gydol Oes a Sgiliau
(APADGOS) wedi cynnwys cyflwyno iaith dramor fodern yng Nghyfnod Allweddol 2 fel
Blaenoriaeth 1C yn y Gronfa Ysgolion Gwell (CYG, Gweithgaredd 1: Gwella Safonau

a Chyrhaeddiad.) Hefyd, gellir defnyddio Blaenoriaeth 1A: Pontio Effeithiol i ariannu
prosiectau pontio ITM. Blaenoriaeth wedi’i hariannu am gyfnod o 3 blynedd (2008 -
2011) yw hon ac felly mae’n galluogi clystyrau o ysgolion a chanddynt ddiddordeb
mewn datblygu ITM yng Nghyfnod Allweddol 2 i gychwyn arni.

Mae cylchlythyr CYG yn amlinellu blaenoriaethau cyfredol ar gyfer datblygiad ysgolion
yn ogystal & gwariant cymwys sy’n gysylltiedig a chyflwyno ITM yng Nghyfnod
Allweddol 2. Mae dolen i gylchlythyr blynyddol CYG ar gyfer Awdurdodau Addysg
Lleol ac ysgolion i'w chael ar dudalen gartref gynradd gwefan CILT Cymru.

Rhoddir y cyllid hwn trwy’r gwahanol Awdurdodau Addysg Lleol ac mae pob AALI yn
cyflwyno’i gynlluniau gwario ei hun ar gyfer y meysydd cymhwyster a awgrymir yng
Nghylchlythyr Ysgolion Gwell. Mae cynllunio’n digwydd rhwng Mehefin a Thachwedd
ar gyfer y flwyddyn ariannol ganlynol.

Cysylltwch a’ch Swyddog Cronfa Ysgolion Gwell lleol, eich Swyddog Gwella Ysgolion
neu &'ch Ymgynghorydd leithoedd Tramor Modern (gweler Rhan 4 - Cymorth Pellach) i
ddarganfod pa weithgareddau sydd yn yr arfaeth i ysgolion yn eich ardal a sut y gallai

eich ysgol chi ymuno a hyn.

Faint y bydd yn ei gostio?

Yn y Cynllun Peilot, derbyniodd ysgolion cynradd fwyafswm o £1500 y flwyddyn

(gan ddibynnu ar nifer y disgyblion yng Nghyfnod Allweddol 2) a chafodd ysgolion
uwchradd £400 i gwrdd a chostau athrawon llanw er mwyn mynychu cyfarfodydd
clwstwr. Roedd gofyn i glystyrau peilot ychwanegu at y cymhorthdal hwn a gwnaethant
hynny mewn gwahanol ffyrdd (e.e. amser staff, rhyddhau athrawon i fynd i gyfarfodydd,
digwyddiadau pontio). Felly mae’r ffigwr hwn wedi cael ei fabwysiadu fel cyfeirbwynt
ar gyfer nawdd CYG.



Astudiaethau Achos AALI

Mae'r astudiaethau achos canlynol yn enghreifftiau go iawn o sut mae Awdurdodau
Addysg Lleol penodol yn defnyddio CYG (Gweithgaredd 1) i ehangu cyflwyniad iaith
dramor fodern yng Nghyfnod Allweddol 2.

a )
Astudiaeth Achos AALI 1

Cynnwys pob ysgol ar draws yr awdurdod o'r
cychwyn cyntaf

Astudiaeth Achos AALI 2
Cynllun hirdymor i gynnwys pob ysgol yn yr awdurdod

Astudiaeth Achos AALI 3
Sefydlu 3 chlwstwr newydd yn y flwyddyn gyntaf

Astudiaeth Achos AALI 4
Gwahodd clystyrau i wneud cais am gyllid y Gronfa
Ysgolion Gwell (CYG)

Astudiaeth Achos AALI 1
Cynnwys pob ysgol ar draws yr awdurdod o’r cychwyn
cyntaf

Awdurdod Addysg Lleol bychan yw hwn a chanddo 6 ysgol uwchradd a 27 o ysgolion
cynradd. Nid oes ymgynghorydd ITM penodedig, er bod gan yr uwch swyddog gwella
ysgolion arbenigedd ym maes addysgu ITM.

Eisoes mae gan yr awdurdod un ysgol gynradd Gymraeg ei chyfrwng sy’n rhan o’r
Peilot Cenedlaethol CA2 ac mae'r plant hyn wedi datblygu sgiliau sylweddol yn eu
trydedd iaith. Yn dilyn y llwyddiant hwn, mae clwstwr arall o ysgolion wedi datblygu
ei gynllun ei hun ac mae hwn hefyd wedi llwyddo’n sylweddol i godi safonau a lefelau
cymhelliad yng Nghyfnod Allweddol 3.

Nawr mae’r AALI yn bwriadu ehangu'r cyfle hwn i bob ysgol gynradd ac uwchradd ar
draws yr awdurdod cyfan, gan ddefnyddio’r Gronfa Ysgolion Gwell.

Bu'r AALI yn ymgynghori a phrifathrawon cynradd ac uwchradd ynghylch CYG yn
gyffredinol a thrafodwyd y posibilrwydd o ddechrau gweithgaredd ITM cynradd fel rhan
o’u trefniadau pontio. Cynhaliwyd cyfarfod & Phenaethiaid ITM ac eraill a chanddynt
ddiddordeb, gan gynnwys y Cyfarwyddwr Addysg. Disgrifiodd ysgol uwchradd leol

sut y buont yn gweithio mewn partneriaeth a’u hysgolion cynradd cysylltiol yn ystod

y flwyddyn ddiwethaf, gan ddarparu ITM yng Nghyfnod Allweddol 2. Buont hefyd yn
gwylio’r DVD Cam wrth Gam 8, (a ddosbarthwyd i bob ysgol yng Nghymru gan CILT
Cymru yn 2006) sy’'n amlinellu sut i gychwyn arni, manteision ITM cynradd a’r effaith
ar drefniadau pontio a safonau mewn ITM yng Nghyfnod Allweddol 3 a’r tu hwnt. Er
gwaethaf peth pryder ar y dechrau, roedd adborth o'r cyfarfod yn bositif dros ben.

Penderfynir ar y dull addysgu mewn clystyrau unigol. Darperir hyfforddiant ar y cyd
a CILT Cymru ar gyfer cydweithwyr cynradd ac uwchradd i sicrhau y gellir sefydlu
methodoleg addas sy’n gweddu i anghenion y dysgwyr.

Rhoddir cyllid cyfartal i ysgolion cynradd ac uwchradd i'w ddefnyddio ar y cyd o
fewn y clystyrau. Caiff rheolaeth ariannol ei chadw a’i rheoli drwy systemau ariannol
yr AALI ei hun. Caiff cynnydd ac effaith eu monitro a’u gwerthuso mewn cyfarfodydd
rhwng yr Uwch-swyddog Gwella Ysgolion, adrannau ITM, grwpiau cynllunio pontio a
chydlynwyr cynradd.

8 CILT Cymru - Cam wrth Gam, Adeiladu ar gychwyn cynnar mewn leithoedd Tramor Modern - 2006




Astudiaeth Achos AALI 2
Cynllun hirdymor i gynnwys pob ysgol yn yr awdurdod

Mae’r AALI hwn yn gwasanaethu 7 ysgol uwchradd a 65 ysgol gynradd. Ers rhai
blynyddoedd rhoddwyd blaenoriaeth i ITM gan yr AALI hwn fel maes i'w ddatblygu
ac mae cynlluniau hirdymor yn eu lle. Mae’r awdurdod yn elwa o gefnogaeth
ymgynghorol ar ffurf swyddog cyswllt o fewn y sir a bu’n ddylanwadol yn tynnu
grwpiau ynghyd i rannu arfer da a chytuno ar ffocws cyffredin.

Mae 2 glwstwr o ysgolion yn yr AALI hwn wedi bod yn rhan o'r Peilot Cenedlaethol
CA2 ers nifer o flynyddoedd ac maent eisoes yn gweithredu’n llwyddiannus iawn.
Defnyddir y model peripatetig gyda’r clwstwr mwyaf, tra yn y llall yr athrawon cynradd
sy’n addysgu’r gwersi mewn cysylltiad ag ymweliadau rheolaidd gan eu cydweithwyr
CA3. Mae'’r 2 glwstwr yma (y naill yn addysgu Ffrangeg a'’r Ilall Almaeneg) yn cael eu
defnyddio fel modelau i ledaenu arfer da a rhannu eu profiadau o fewn yr awdurdod.

Ariannodd y sir gyfarfod cychwynnol i godi ymwybyddiaeth. Cynrychiolwyd pob
clwstwr o ysgolion gan Bennaeth ITM ac 1 cydweithiwr cynradd. Wedyn byddai'r
cynrychiolwyr hyn yn rhaeadru gwybodaeth i'r ysgolion eraill yn y clwstwr. Rhoddodd
y ddwy ysgol brosiect gyflwyniad byr am yr hyn a gyflawnwyd trwy gymryd rhan

yn y Peilot ac yna cafwyd trafodaeth. Yn dilyn y cyfarfod cychwynnol hwn, mae

sawl clwstwr wedi mynegi diddordeb ac mae cynllunio ar waith i gyflwyno ITM yng
Nghyfnod Allweddol 2 dros gyfnod o amser.

Ar hyn o bryd mae’r clystyrau peilot sydd wedi ennill eu plwyf yn cydweithio i
gynhyrchu portffolio yn cynnwys enghreifftiau graddedig o waith disgyblion sy’n
seiliedig ar y Cwricwlwm Cenedlaethol ar gyfer ITM yng Nghyfnod Allweddol 3 i helpu
gyda safoni yn y dyfodol. Wrth i'r fenter ddatblygu, bydd clystyrau newydd yn elwa o
ac yn cyfrannu at y cydweithio hwn.

Yn y cyfamser, mae’r AALI wedi clustnodi CYG i gefnogi’r cynllun hirdymor i ehangu
darpariaeth ITM yng Nghyfnod Allweddol 2.

Dengys yr astudiaeth achos hon yr hyn y gellir ei gyflawni pan fydd partneriaethau

cryf yn cael eu ffurfio. Yn yr achos hwn, roedd partneriaid yn cynnwys yr AALI,
ymgynghorwyr sir a chanddynt gyfrifoldeb dros y dimensiwn rhyngwladol, gwella
ysgolion, pontio, ITM a CYG, cydlynwyr ysgol a CILT Cymru. Mae defnyddio
arbenigedd y clystyrau hynny sydd wedi hen ymsefydlu o fewn yr awdurdod wedi
galluogi clystyrau newydd i wneud y defnydd gorau o'r gwersi a ddysgwyd ac i elwa o'r
profiad gwerthfawr a enillwyd drwy gydol hynt y Peilot.

Astudiaeth Achos AALI 3
Sefydlu 3 chlwstwr newydd yn y flwyddyn gyntaf

Mae'r astudiaeth achos hon yn cwmpasu 2 awdurdod sy’n cynnwys 22 ysgol uwchradd
a 106 o ysgolion cynradd. Rhennir y 2 awdurdod yn 3 chonsortiwm. Mae cefnogaeth
ymgynghorol ITM benodedig ar gael. Y bwriad yw sefydlu un clwstwr o bob un o’r
consortia yn y lle cyntaf.

| ddechrau, cysylltodd yr ymgynghorydd a 3 phennaeth uwchradd ac adrannau ITM
(1 o bob consortiwm) yr oedd yn hysbys bod ganddynt ddiddordeb eisoes mewn
pontio gydag ITM ac a oedd yn awyddus i gychwyn arni. Yn dilyn hyn, yn eu cyfarfod
consortiwm, rhoddodd yr ymgynghorydd gyflwyniad byr i brifathrawon cynradd am y
manteision a geir o gyflwyno ITM cynradd, y fframwaith anstatudol ar gyfer ITM yng
Nghyfnod Allweddol 2 a’r datblygiadau cenedlaethol mewn ieithoedd cynradd yng
Nghymru. Roedd adborth o'r ddau gyfarfod yn bositif dros ben ac yna dechreuodd y
broses gynllunio.

Oherwydd y nifer fawr o ysgolion cynradd cysylltiol ymhob clwstwr, mwy nag 11

neu 12 ambell waith, penderfynwyd mabwysiadu’r model addysgu cynradd. Caiff
cydweithwyr uwchradd eu rhyddhau am 2 ddiwrnod i baratoi pecyn o adnoddau
gwersi hawdd eu defnyddio i gydweithwyr cynradd gan gynnwys gweithgareddau ar
gyfer llythrennedd, dinasyddiaeth ac ymwybyddiaeth ieithyddol a diwylliannol. Yna
cynhelir diwrnod hyfforddi ar y cyd i bob cydweithiwr cynradd ac uwchradd ar draws
y 2 awdurdod er mwyn i staff ymgyfarwyddo a’r pecyn adnoddau. Bydd cydweithio ar
draws clystyrau’n hwyluso rhannu arfer da ymhob ysgol ac ymhob cyfnod allweddol ac
mae hyn yn un o elfennau allweddol y Fframwaith Effeithiolrwydd Ysgolion®.

Bydd nifer o fesurau ar waith i gefnogi cydweithwyr CA2. Caiff cydweithiwr uwchradd
ei ryddhau am un wers yr wythnos drwy gydol y flwyddyn i gefnogi ysgolion cynradd
yn eu tro. Bwriedir cynnal dau gyfarfod clwstwr hanner diwrnod ar gyfer tymor 1 a
2.Yn ystod tymor yr haf, caiff cydweithwyr uwchradd eu rhyddhau i weithio gyda
Blwyddyn 6 er mwyn ffurfio cysylltiadau pontio gyda'r disgyblion. Bydd cydweithwyr
cynradd hefyd yn elwa o gysgodi ac o gyd-addysgu’r sesiynau ac fel hyn byddant yn
gwella’u sgiliau iaith a’u hunanhyder ar yr un pryd. Hefyd, bydd yr AALI yn darparu
cyfleoedd DPP i'r staff dan sylw mewn partneriaeth a CILT Cymru.

Yr AALI fydd yn cadw rheolaeth ar gyllid a bydd monitro’n digwydd drwy adborth yn
ystod cyfarfodydd clwstwr a chyfarfodydd clwstwr y Penaethiaid.

*APADGOS - Fframwaith Effeithiolrwydd Ysgolion, Creu Cymunedau Dysgu Effeithiol Gyda’n Gilydd - 2008



Astudiaeth Achos AALI 4
Gwahodd clystyrau i wneud cais am gyllid y Gronfa
Ysgolion Gwell (CYG)

Mae gan yr AALI hwn 7 ysgol uwchradd a 70 ysgol gynradd ac fe’i rhennir yn 6 ardal.
Mae cefnogaeth ymgynghorol benodedig i ITM ar gael, ond cyflogir yr ymgynghorydd
ar y cyd ag AALI cyfagos.

Un clwstwr o ysgolion sydd wedi bod yn rhan o’r Peilot. Mae cysylltiadau pontio ysgol
gyfan sy’n bodoli cynt yn gryf o fewn y clwstwr hwn ac mae disgyblion Blwyddyn 6 o
bob ysgol gynradd gysylltiol wedi bod yn mynd i'r ysgol uwchradd bob pythefnos am
wersi yn y pynciau craidd yn ogystal ag mewn ITM. Felly ceir darpariaeth ieithyddol
ar y cyd gan gydweithwyr cynradd ac uwchradd - model sy’'n gweddu i amgylchiadau
penodol y clwstwr a’r staff.

Penderfynwyd cysylltu & phob pennaeth uwchradd, pob pennaeth adran ITM a phob
cadeirydd Grwp Ardal yn yr AALI i godi ymwybyddiaeth, a hefyd i wahodd yr ysgolion
i wneud cais am arian Cronfa Ysgolion Gwell i gychwyn prosiect pontio ITM yn eu
hardal. Cafodd arian ei gadw’n ganolog i'r diben hwn. Gwahoddwyd pob ardal i
gyflwyno braslun yn seiliedig ar feini prawf gwariant CYG a dewiswyd y cynllun gorau
i'w ariannu o Ebrill 2008 tan Fawrth 2009.

Mae’r AALI hefyd wedi penderfynu gwneud yn fawr o arbenigedd sy’n bodoli'n barod
gan un o’i benaethiaid cynradd sydd wedi bod yn rhan o’r Cynllun Peilot. Caiff y
pennaeth hwn ei ryddhau am 1 diwrnod bob pythefnos yn nhymor yr haf, yn ystod
camau cynllunio cychwynnol y fenter. O ddechrau’r flwyddyn academaidd newydd,
caiff y pennaeth ei gyflogi fel athro cynnal ymgynghorol yn gyfrifol am fonitro a
gwerthuso cynnydd. Mewn blynyddoedd a ddaw bydd y person yma’n helpu i godi
ymwybyddiaeth a chynyddu cydweithio rhwng clystyrau eraill o ysgolion, gyda golwg
ar annog datblygiad ieithoedd cynradd o fewn yr awdurdod.

Bydd cysylltiad rheolaidd a staff ymgynghorol yn galluogi athrawon cynradd i
ddatblygu’r gwaith a wnaed yn yr ysgolion cynradd a’i gynnal yn effeithiol yn ogystal a
sicrhau darpariaeth gyson ac ansawdd ar draws vy sir.

Crynodeb a chasgliad

Mae’n galonogol nodi bod 18 o blith y 22 AALI ar draws Cymru wedi ymwneud a
rhyw weithgaredd peilot hyd yn hyn. Mae CYG yn cynnig cyfle go iawn i Awdurdodau
Addysg Lleol hyrwyddo a chefnogi ITM i’'w galluogi i dyfu'n nodwedd Iwyddiannus ar
ddatblygiad a chynlluniau pontio ysgolion.

Beth bynnag yw'r sefyllfa o fewn yr AALI a sut bynnag y bydd awdurdodau unigol yn
cynllunio i ddatblygu ITM cynradd, mae’r agweddau canlynol o arfer da wedi’u tynnu
o astudiaethau achos AALI ac maent yn egluro’r camau nesaf posib:

e cyswllt penodedig a chyfrifoldeb dros ddatblygu ITM / pontio cynradd;

¢ archwiliad o'r gweithgareddau ITM cynradd a’r cysylltiadau pontio sy’n bodoli'n
barod yn vy sir;

* cynllun i godi ymwybyddiaeth o’r manteision a gynigir gan ieithoedd cynradd er
mwyn bwrw amcan o faint o ddiddordeb sydd gan ysgolion;

¢ cyfleoedd rheolaidd i rannu arfer da;

e cynllun gweithredu blynyddol, sy’n gyraeddadwy ac yn bosib, i dargedu ysgolion
uwchradd penodol a’u hysgolion cynradd cysylltiol;

* cynnwys ysgolion peilot yn y broses gynllunio, gan wneud yn fawr o’u profiad a’u
harbenigedd;

* darparu cefnogaeth a hyfforddiant effeithiol parhaol ar gyfer staff cynradd ac
uwchradd;

* hwyluso rhyddhau staff ar gyfer cynllunio a gwerthuso;
° cynnwys meini prawf monitro a gwerthuso yn y cynllun gweithredu;

* rhoi ystyriaeth gynnar i gynaliadwyedd hirdymor ieithoedd cynradd a'r effaith ar
gyfnodau allweddol dilynol.

Mae Rhan 3 yn darparu rhestr wirio a fframwaith cynllunio er mwyn datblygu ITM
yng Nghyfnod Allweddol 2 ar gyfer ymgynghorwyr AALI, cydweithwyr cynradd ac
uwchradd.

Mae Awdurdodau Addysg Lleol yn chwarae rhan allweddol wrth ddatblygu a dysgu’r
cwricwlwm a gwella perfformiad ysgolion. Mae mynd ynghlwm ag ITM yng Nghyfnod
Allweddol 2 felly yn gyfle i Awdurdodau Addysg Lleol elwa o ac atgynhyrchu'r arferion
arloesol sydd wedi dod i'r golwg o’r Cynllun Peilot.




Diweddariadau a Nodiadau

Cafodd yr adran hon ei chreu er mwyn
ichi fedru storio’ch nodiadau a’ch
cofnodion eich hun.






